
Jimeno Jurioren 
nortasuna hitzetan 

PENTSAMENDUA. Herriko zaharrengandik jaso zuen Nafarroa 
barrutik ezagutzeko grina, eta bizitza osoa egin du horretan, 

erakusten, historikoki Nafarroa euskalduna izan dela 

Amagoia Mujika I DONOSTIA 

K
ultura eta hizkuntza 
bere pentsamenduaren 
ardatz dira , historia 

ikerketaren arrazoi. Haren gale­
ra neurri handi batean ezjaki­
nek eta jakin nahi izan ez dute­
nek eragin dutela zioen. Berres­
kuratzeko giltza, berriz, hortxe 
dagoela uste zuen: ezagutzan. 

ARTAXOA 
«Apeztegian nintzela apaiz ba­
tek ene herriaz lan bat egitera 
gonbidatu ninduen. Ordu arte 
inoiz ez nintzen gai hauetaz 
kezkatu -euskara, historia, 
ohiturak eta kultura-, baina 
ohitura herrikoiak ezagutzea bi­
ziki maite nuen. Artaxoari bu­
ruzko datuak jasotzeko aitona­
amona asko elkarrizketatu ni­
tuen, eta datu horiek argita­
ratzerako haiek denak hilda 
zeuden. Ene buruari erran nion: 
'Aizak, hi, mundu hura baziho­
ak'. Nafarroa ezagutzeko grina 
piztu zidan Artaxoak». 

KULTURA 
«Bere nortasunaz eta kulturaz 

kontzientzia duen herriak haren 
alde borrokatuko du, eta kultu­
raren altxorra hizkuntza da. 
Hizkuntza zaindu behar dugu, 
eta gure zaharren pentsamen­
dua jasoz daukagun aberasta­
sunaren kontzientzia hartu». 

PENA HANDI BAT 
«Hasieran euskal eremuan ez 
nintzen sartu, errespetu ikara­
garri handiz, zeren eta ezin bai­
nuen han sartu euskaraz jakin 
gabe. Inoiz ez da berandu, bai­
na sekulako aldea dago umetan 
ikasi edo burmuinak sarraila 
botata duenean. Garrantzitsue­
na, ordea, saiatzea da. Gaztaro­
ko mirarira itzultzea izan zen, 
baina pena izugarria dut ez du­
dalako lortu benetan euskal­
duntzea. Burua harriak baino 
gogorragoa daukat». 

EUSKARA BATUA 
«Historikoki ez da egon idazki 
ofizialik. Zergatik? Erromatar 
garaitik euskaldunek ez zutela­
ko kode grafikorik bere hizkun­
tzarako, eta atzerritarrek eure­
na erabiltzen zutelako. Etxepa­
reren garaitik euskaraz idatzi 

dutenek beti irrikatu dituzte 
arau horiek, eta ez dira iritsi 
Euskaltzaindia izan arte. Euska­
rak arau horiek izan balitu, ez 
zukeen izango izan duen atzera­
kada». 

IDEOLOGIA 
«Nafarroa aurrerakoiarekin 
amesten dut. Horregatik uste 
dut ezin diola muzin egin dau­
kan aberastasun handienari, 
euskal kulturari. Tamalez neurri 
ofizialek eta mugek ez dute la­
guntzen. Historikoki euskaldu­
nok elkarrekin egon nahi izan 
dugu. Nafarroa ezberdina da, 
baina ezberdintasuna aberasta­
suna da, eta batura indarra». 

POLITIKOAK 
«Egungo egoera politikoarekin 
ez da berreskurapen lasaia 
emanen. J endeak euskara be­
rriro nafar hizkuntzatzat har de­
zan makina lan egin behar da, 
eta egungo politikariekin jai 
daukagu, Nafarroan bederen». 

EZAGUTZA 
«Kultura berreskuratzeko mo­
durik onena hura ezagutzen 

Egunkaria 2002ko urriaren 4a 

HAMAIKA LAN ETATIK BAT AURKEZTEN. Puente /a Reina. Confluencia de rutas jacob~ 
Idaztea zuen gogoko, ez ordea idatzitakoak publikoan aurkeztea. Eginbehar nekE 

EUSKARARI BAI. Enrique Zelaia, Jose Mari Satrustegi eta Pedro 
Miguel Etxenikerekin, Bai Euskarari atxikimendua agertzeko unean . 

urretxu-zumarragara 
IRUN-ZUMARRAGA-IRUN 

Ordu puntatan trenak 12 minuturo 
BRINKOLA-ZUMARRAGA-BRINKOLA 

Trenak 20 minuturo 

Renfe azken trenak: 
ZUMARRAGA-IRUN 21:45ean 
ZUMARRAGA-BRINKOLA 21:37an 

Legazpiko aparkalekuetatik 
trenak 20 minuturo. 
Azkoitia eta Ezkio-Itsasoko 
aparkalekuetatik etengabeko 
autobus zerbitzua. Itzulerako 
azken autobusa 20:00etan 

